ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 3-Ի ԹԻՎ 1584-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.  ՀՀ ֆինանսների նախարարություն
	28.12.2022թ.

	
	N 01/2-3/22890-2022

	1.Ս.թ. դեկտեմբերի 16-ի Ձեր թիվ 01/17/10564-2022 գրությամբ ներկայացված՝ «Հայաստանի Հանրապետության կառավարության 2002 թվականի հոկտեմբերի 3-ի թիվ 1584-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան: 
	Ընդունվել է



	2.  ՀՀ պետական եկամուտների կոմիտե
	29.12.2022թ.

	
	01/11-1/94202-2022

	 «Հարկային գաղտնիք հանդիսացող տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին Հայաստանի Հանրապետության կառավարությանն առընթեր պետական եկամուտների կոմիտեի կողմից հարկային գաղտնիք հանդիսացող տեղեկությունների տրամադրման կարգը հաստատելու մասին» N 1584-Ն որոշման (այսուհետ՝ Որոշում) մեջ լրացում կատարելու մասին» ՀՀ կառավարության որոշման նախագծի կապակցությամբ հայտնում ենք հետևյալը․
1․ ՀՀ հարկային օրենսգրքի 4-րդ հոդվածի 1-ին մասի 63-րդ կետի համաձայն հարկային գաղտնիքը հարկ վճարողի, հարկ վճարողի գործունեության վերաբերյալ հարկային մարմնի կամ հարկային ծառայողի ստացած ցանկացած տեղեկությունն է, բացառությամբ՝ հարկ վճարողի կողմից կամ նրա համաձայնությամբ հրապարակված տեղեկությունների, հարկ վճարողի հաշվառման համարի վերաբերյալ տեղեկության, հարկ վճարողի կանոնադրության մեջ ներառվող տեղեկությունների, հարկային հարաբերությունները կարգավորող իրավական ակտերի պահանջների խախտման և կիրառված պատասխանատվության միջոցների վերաբերյալ տեղեկությունների, հարկ վճարողի կամ հարկ վճարողի գործունեության վերաբերյալ միջազգային կամ միջգերատեսչական պայմանագրերի (համաձայնագրերի) հիման վրա այլ պետությունների հարկային կամ մաքսային մարմիններ ներկայացվող տեղեկությունների` այդ մարմիններ ներկայացնելու դեպքում, հարկ վճարողի կողմից հաշվետու ամսվա ընթացքում աշխատանքային և քաղաքացիաիրավական պայմանագրերի հիման վրա հայտարարագրված աշխատողների թվի վերաբերյալ տեղեկատվության, միասնական հաշվի միջոցով մարված պարտավորությունների, ինչպես նաև միասնական հաշվի միջոցով չմարվող հարկերի, վճարների և պետական տուրքի գծով պարտավորությունների մարման վերաբերյալ տեղեկատվության,  հարկ վճարողի հարկման համակարգի վերաբերյալ տեղեկատվության, Օրենսգրքի 308-րդ հոդվածով սահմանված և սույն կետում չնշված՝ հրապարակման ենթակա տեղեկությունների:
	Նույն օրենսգրքի 35-րդ հոդվածի 1-ին մասի 9-րդ կետի համաձայն հարկային մարմինը (հարկային հսկողություն իրականացնող պաշտոնատար անձը) պարտավոր է պահպանել հարկային գաղտնիքը, հարկային գաղտնիք համարվող տեղեկատվությունը օրենքով սահմանված դեպքերում Հայաստանի Հանրապետության կառավարության կողմից սահմանված կարգով տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին։
«Տեղեկատվական տեխնոլոգիաների պետական աջակցության մասին» ՀՀ օրենքի (այսուհետ՝ Օրենք) 7-րդ հոդվածի 2-րդ մասի համաձայն՝ Հայաստանի Հանրապետության բարձր տեխնոլոգիական արդյունաբերության նախարարությունը վարում է տեղեկատվական տեխնոլոգիաների ոլորտի վարչական ռեգիստրը, որը ներառում է Հայաստանի Հանրապետությունում գրանցված (հաշվառված) տնտեսավարող սուբյեկտների փաստացի գործունեության կամ տնտեսավարող սուբյեկտի կառավարման գործադիր մարմնի վայրի, գործունեության հիմնական և ոչ հիմնական տեսակների, աշխատողների քանակի, օտարերկրյա մասնակցության, արտադրված արտադրանքի, մատուցված ծառայությունների ծավալի, արտահանման, ներդրումների (այդ թվում՝ օտարերկրյա), եկամուտների, ներմուծման և այլ անհրաժեշտ ցուցանիշների մասին շարունակական արդիականացման ենթակա տվյալների բազա:   
Օրենքի 16-րդ հոդվածի 2-րդ մասի համաձայն՝ հարկային մարմինները պարտավոր են նույն օրենքի 7-րդ հոդվածի 2-րդ մասում նշված, իրենց մոտ առկա տեղեկությունները յուրաքանչյուր եռամսյակ տրամադրել ոլորտի զարգացման համար պատասխանատու Հայաստանի Հանրապետության կառավարության լիազորած պետական կառավարման մարմնին` Հայաստանի Հանրապետության կառավարության սահմանած կարգով:
Ելնելով վերոգրյալից և հաշվի առնելով այն հանգամանքը, որ հարկային մարմնի կողմից հարկային գաղտնիք համարվող տեղեկատվությունն այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին կարող է տրամադրել օրենքով սահմանված դեպքերում ՀՀ կառավարության կողմից սահմանված կարգով՝ առաջարկում ենք ներկայացված նախագծով Որոշման նախաբանում կատարել լրացում՝ հղում կատարելով նաև Օրենքի՝ հարկային գաղտնիք հանդիսացող տեղեկատվության տրամադրման դեպքը նախատեսող դրույթին։
	Ընդունվել է

	2․ Առաջարկում ենք տեղեկատվական տեխնոլոգիաների ոլորտում գործունեություն իրականացնող հարկ վճարողների վերաբերյալ տվյալների տրամադրման համար կազմակերպել աշխատանքային հանդիպում՝ պարզաբանելու համար, թե ինչպես է տարանջատվելու փոխանցվող այն հարկ վճարողների վերաբերյալ տվյալները, որոնք միաժամանակ գործունեություն են իրականացնում տարբեր ոլորտներում։
	Ընդունվել է, կազմակերպվել է քննարկում


	3․ ՀՀ պետական եկամուտների կոմիտեն ունի մեծ փորձ այլ պետական մարմինների հետ տվյալների փոխանակման հետ կապված, ինչպես էլեկտրոնային, այնպես էլ տարբեր անալիտիկ գործիքակազմերի կիրառմամբ։ Ուստի, նշված տվյալների տրամադրման ձևաչափը անհրաժեշտ է քննարկել հանդիպման շրջանակներում՝ հաշվի առնելով յուրաքանչյուր հարցման ժամանակ փոխանակվող տվյալների ծավալը։
	Ընդունվել է, կազմակերպվել է քննարկում


	4․Գրությամբ առաջարկվող ձևաչափով տվյալների տրամադրումը հնարավոր կլինի համապատասխան էլեկտրոնային համակարգերի նախագծելու և ծրագրավորման աշխատանքներն իրականացնելուց հետո, որոնց ժամկետների և պահանջվող ծախսերի հետ կապված գնահատականը հնարավոր կլինի տրամադրել աշխատանքային հանդիպման ժամանակ փոխանակվող տվյալների ծավալն ու փոխանակման ձևաչափը հստակեցնելուց հետո։

	Ընդունվել է, գործիքակազմը հստակեցվել է քննարկման ընթացքում


	3.  ՀՀ արդարադատության նախարարություն
	27.02.2023թ.

	
	N /27.0.1/9684-2023

	«Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Հարկային օրենսգրքի 35-րդ հոդվածի 1-ին մասի 9-րդ կետի համաձայն՝ հարկային մարմինը (հարկային հսկողություն իրականացնող պաշտոնատար անձը) պարտավոր է պահպանել հարկային գաղտնիքը, հարկային գաղտնիք համարվող տեղեկատվությունը օրենքով սահմանված դեպքերում Հայաստանի Հանրապետության կառավարության կողմից սահմանված կարգով տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին։
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ուստի, ելնելով վերոգրյալից՝ առաջարկում ենք Նախագծի նախաբանից հանել «Տեղեկատվական տեխնոլոգիաների պետական աջակցության մասին» ՀՀ օրենքի 16-րդ հոդվածի 2-րդ մասին կատարված հղումը և այն կատարել Հայաստանի Հանրապետության կառավարության 2002 թվականի հոկտեմբերի 3-ի N 1584-Ն որոշման նախաբանում:
	Ընդունվել է


	2. Նախագծի 1-ին կետով նախատեսվում է որոշումը լրացնել նոր 7.3-րդ կետով, որի համաձայն՝ Օրենքով և այլ իրավական ակտերով Հայաստանի Հանրապետության բարձր տեխնոլոգիական արդյունաբերության նախարարությանը վերապահված լիազորությունների իրականացման համար անհրաժեշտ տեղեկությունների ստացման դիմումը և դրա հիման վրա տեղեկությունները տրամադրվում են Հայաստանի Հանրապետության պետական եկամուտների կոմիտեի կողմից ստեղծված էլեկտրոնային հարթակի միջոցով, որի նկարագիրը սահմանում է Հայաստանի Հանրապետության պետական եկամուտների կոմիտեի նախագահը:»։ 
Հաշվի առնելով Հարկային օրենսգրքի 35-րդ հոդվածի 1-ին մասի 9-րդ կետի կարգավորումները՝ Նախագծով «…այլ իրավական ակտերով» սահմանումը առաջարկում ենք վերանայել:
	Ընդունվել է


	3. Նախագծի 1-ին կետով նախատեսվում է տեղեկությունների տրամադրումը ՊԵԿ-ի կողմից ստեղծված էլեկտրոնային հարթակի միջոցով, որի նկարագիրը սահմանում է ՀՀ ՊԵԿ-ի նախագահը:  
Այս կապակցությամբ հարկ է նշել, որ պարզ չէ, թե ինչ իրավական ակտի հիման վրա է ՊԵԿ-ի նախագահին վերապահում է էլեկտրոնային հարթակ սահմանելու լիազորություն (Նախագծում հարթակի մասին նշումն առերևույթ արտատպված է ՀՀ կառավարության 2002 թվականի հոկտեմբերի 3-ի N 1584-Ն որոշման հավելվածի 7.2-րդ կետից, որով նույնպես չի բացահայտվում, թե ինչ էլեկտրոնային հարթակի մասին է խոսքը): Ըստ այդմ, պարզ չէ, թե ի՞նչ հարթակի մասին է խոսքը, արդեն գոյություն ունի՞, թե նոր պետք է ստեղծվի, ի՞նչ իրավական հիմքով է ստեղծվել կամ ստեղծվելու և գործելու:  
Բացի այդ, հնարավոր չի եղել գտնել իրավակարգավորումներ նշված էլեկտրոնային հարթակի օգտագործման պայմանների վերաբերյալ (անվտանգության ի՞նչ չափանիշներ և երաշխիքներ պետք է ունենա, ինչպե՞ս է այն հարաբերվում ՀՀ կառավարության՝ 2015 թվականի N 1093-Ն որոշմամբ սահմանված փոխգործելիության հարթակի հետ, իսկ դրանով տվյալների փոխանցումն ինչպե՞ս է հարաբերվում ՀՀ կառավարության՝ 2019 թվականի N 1849Ն որոշման հետ եւ այլն):
	Ընդունվել է ի գիտություն


	4. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, այն է՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը, իսկ օրենքի կրճատ անվանումը հիշատակելիս դրանում նշվում է օրենքի վերնագիրը՝ Նախագծի նախաբանում «Հայաստանի Հանրապետության» բառերն անհրաժեշտ է հանել:
	Ընդունվել է




[bookmark: _GoBack]
